
Efni: Umsögn um frumvarp til breytinga á almennum hegningarlögum nr. 19/1940, 
með síðari breytingum (bann við hefndarklámi), 436. mál, þskj. 668.

Jafnréttisstofa vísar til erindis nefndasviðs Alþingis, dags. 10. febrúar 2015, en þar var 
stofnuninni gefið tækifæri til að gefa allsherjar- og menntamálanefnd Alþingis umsögn 
um frumvarp til breytinga á almennum hegningarlögum nr. 19/1940 (bann við 
hefndarklámi), 436. mál, þskj. 668. Jafnréttisstofa biðst velvirðingar á því hversu seint 
umsögn þessi er send.

Jafnréttisstofa fagnar því að komið sé fram frumvarp á Alþingi sem miðar að því að 
gera svokallað hefndarklám refsivert og telur mjög brýnt að tekið sé á því í almennum 
hegningarlögum, kaflanum um kynferðisbrot.

Jafnréttisstofa styður það að svokallað hefndarklám verði gert refsivert. Rétt er þó að 
nefna það að Jafnréttisstofa er ekki viss um að hugtakið „hefndarklám“ sé nægilega 
lýsandi og hvetur allsherjar- og menntamálanefnd til þess að gefa gaum að tillögu þeirri 
sem Kvenréttindafélag hefur sett fram í sinni umsögn um málið að nefna brotið fremur 
„hrelliklám“ . Það hugtak, eins og því er lýst í umsögn KRFÍ, er betur lýsandi en 
hugtakið „hefndarklám“ enda ekki alltaf verknað sem flokkast getur sem hefnd að 
ræða.

Jafnréttisstofa veitir allsherjar- og menntamálanefnd Alþingis fúslega nánari 
upplýsingar og skýringar sem þörf kann að vera á, verði óskað eftir því og er reiðubúin 
að mæta á fund nefndarinnar, verði þess óskað.

